
INTERDISCIPLINARNOST SOCIOLOGIJE I
SOCIJALNOG RADA - ISKUSTVA I PERSPEKTIVE

U radu se govori o potrebi interdisciplinarnog pristupa u izuavanju i razumijevanju drustva
kao cjeline. Interdisciplinaran pristup kroz naucavanje sociologije i socijalnog rada je potreba
obje naucne discipline u 21. stolje¢u. U prvom dijelu rada govorimo o drustvu i ¢ovjeku kao i
o predmetu proucavanja sociologije i socijalnog rada. Naglasavamo da su obje naucne discipline,
sociologija i socijalni rad, relativno mlade u pogledu njihovog utemeljenja. Navode se temeljne
pojmovne odrednice sociologije i socijalnog rada kao i mjesta susretanja odnosno perspektive
za oba nauéna pristupa. U prvom dijelu rada govori se posebno o Cikaskoj ¥koli kao mjestu
susretanja sociologije i socijalnog rada te o uzrocima i posljedicama razilazenja sociologije i
socijalnog rada u okvirima Cikagke §kole. U drugom dijelu rada govorimo o izazovima u
razgranicenosti sociologije i socijalnog rada, gdje posebno naglasavamo probleme parcijalizacije
naucénih oblasti, ,.identifikacijske konfuzije“ i ,,nadleZnosti“ nau¢nih oblasti. Tematizirano je
pitanje dijalektic¢kog razumijevanja sociologije i socijalnog rada sa posebnim osvrtom na grane
socioloske teorije — socijalne sfere, duhovni Zivot i upravljanje. Naglasavamo da postoji
neodvojivost u razumijevanju socijalnog rada i sociologije, posebno u oblastima kao $to su: brak
i porodica, spol, starost, odgoj, devijantno ponasanje, slobodno vrijeme, socijalizacija, li¢nost,
drustvene grupe, stil zivota i zdravlje, mladost, regulatorni mehanizmi, itd. Rad zavr§avamo sa

osvrtom na odnos sociologije i socijalnog rada iz perspektive bosanskohercegovackog drustva.

Kljuéne rijedi: sociologija; socijalni rad; interdisciplinaran pristup; Cikaska $kola;

bosanskohrecegovacko drustvo

233



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

UvOD

Vrijeme tehnicko-tehnoloske racionalnosti u kojem zivimo nuzno zahtjeva interdis-
ciplinaran pristup u izucavanju drustva. Sve se vise u javnom diskursu potvrduje da
je nedostatno drustvenu sadrzajnost izucavati iskljucivo iz pozicije jedne naucne dis-
cipline. Savremeno drustvo je iznimno kompleksno i ni za jednu nauku nije rezervisan
»ekskluzivitet™ u njegovom proucavanju. Shodno tome, drustvene nauke se vracaju
,,sebi®, §to se prije svega ogleda u interdisciplinarnim pristupima koji ukljucuju i ra-
zumijevanje uloge i znacaja sociologije i socijalnog rada i njihovog medusobnog od-
nosa. S tim u vezi u ovome radu bavimo se ,,susretanjima“ dvije nau¢ne discipline —
sociologije i socijalnog rada — u razumijevanju drustva i covjeka u 21. stoljec¢u. Na-
zalost, zbog fragmentiranja druStvenih nauka mnoge teme su izuzete iz ,,nadleznosti‘
sociologije a i socijalnog rada, iako ova dva naucna pristupa, pojedinacno ili sine-
rgijski, mogu dati adekvatne i svrsishodne odgovore na Siroku gamu pitanja o covjeku
kao drustvenom bi¢u. Uzroke fragmentiranja sociologije i socijalnog rada mozemo
traziti i u medusobnom ,,sukobljavanju‘ u i oko predmeta izucavanja. Stava smo, i to
ho¢emo ovim skrominim istrazivackim prilogom pokazati, da postoje znacajni be-
nefiti komplementarnog pristupa sociologije i socijalnog rada.

Nekada su socijalni rad i sociologija bili jedna disciplina. Obje nau¢ne discipline
usredotocene su na drustvene probleme, druStvenu strukturu, drustvenu integraciju i
nacine na koje pojedinci funkcioniraju u drustvu. Danas se i sociologija i socijalni
rad suoCavaju s moguénoscu urusavanja nekih svojih temelja usljed individualizacije
trendova 1 marginaliziranja vaznosti “drustvenog” zivota.

Nas cilj ovdje nije samo posvetiti se disciplinarnim sli¢nostima i razlikama, ve¢ i
pokazati da je interdisciplinarno izu¢avanje druStvenih pojava iz aspekta socijalnog
rada i sociologije legitimno, djelotvorno i drustveno opravdano. Pored toga, nadamo
se da bi ovaj rad mogao otvoriti i nova pitanja i potaknuti raspravu izmedu i unutar
obje naucne discipline.

DRUSTVO I COVJEK KAO PREDMET PROUCAVANJA
SOCIOLOGIJE I SOCIJALNOG RADA

Sociologija se kao zasebna nauka konstituise u 19. stoljecu. ,,Aguste Comte, u djelu
Kurs pozitivne filozofije (1839) klasificiraju¢i znanosti: astronomiju, matematiku,
fiziku, hemiju, biologiju, navodi i sociologiju kao zasebnu disciplinu* (Ziga, Pozi¢
2013: 26). Termin socijalni rad prvi put se pominje u 19. stoljecu ,,... u jednom ¢lanku

iz 1899, napisan od majke socijalnog rada, Mary Richmond. Clanak je objavljen
1930, dvije godine nakon njene smrti, a nosio je naslov The Settlement and Frendly
Visiting™ (Levin 2015: 20). Cilj socijalnog rada, prema njoj, je poboljSanje osnosa
izmedu pojedinca i drustva i to polaze¢i od boljeg prilagodavanja pojedinca drustvu,
posmatrajuci li€nost kao pasivni objek. Slicnog shvatanja socijalnog rada je bio i
Garet (1919) koji je socijalni rad shvatao kao vjestinu sa ciljem razvijanja dobrih
veza izmedu li¢nosti i druStva. Medunarodna konferencija za socijalni rad (1928)
pristupa korjenitom mijenjanju shvatanja sustine socijalnog rada. Prema shavatanju
medunarodne konferencije, smisao socijalnog rada prevazilazi nedijalekticko shva-
tanje koje izolovano posmatra odnos pojednica i drustva, ve¢ se njegov smisao ogleda
u dobrobiti ljudi, poboljsanju Zivotnih uslova itd... Cetrdesetih godina proglog vijeka
americki pisac i teoreticar socijalnog rada Gordon Hamilton pokuSava konstituisati
cjelovitu teoriju i praksu socijalnog rada. Po njegovom shvatanju smisao socijalnog
rada je ,,unapredenje fizicke i ekonomske dobrobiti covjeka, koja treba da mu pruzi
moguénost drustvenog djelovanja®. ,,On dalje kaze da je cilj pruzanja pomoc¢i pojedin-
cu da on sam kao li¢nost sudjeluje u procesu svoje vlasitite resocijalizacije* (Der-
visbegovi¢ 1998: 29). To ¢e poslije i postati glavni pravac djelovanja socijalnog rada.

Sociologija se predmetno bavi izucavanjem drustva u njegovom totalitetu i pred-
stavlja znanost o drustvu. Postoje i oni koji ¢e smatrati da ,,sociologija nema odredeno
polje djelovanja, a sociolozi su rasprseni svuda okolo* (Repstad 2014: 19). Prevladava
misljenje da sociologija nije iskljucivo teorijska nego je i iskustvena odnosno empi-
rijska nauka: ,,Sociologija je teorijsko-empirijska znanost. Ova znanstvena disciplina
izucava sve drustvene pojavnosti, od, recimo, ponasanja pojedinaca u porodici, dje-
lovanja politickih subjekata, nac¢ina proizvodnje, odnosa ljudi u proizvodnji, razlicitih
socijalizirajuéih procesa, interakcije drustvenih Zgrupa i s.“ (Ziga, Pozi¢ 2013: 26).
»~Predmet sociologije je druStvo u totalitetu, tj. utvrdivanje i proucavanje opstih i
zajednickih svojstava svih druStvenih pojava i procesa. To se postize apstrahovanjem
pojedinacnog i posebnog u tim pojavama i ukazivanjem na ona svojstva koja su
sadrzana u svakoj druStvenoj pojavi, bez izuzetka. Dakle, predmet opste sociologije
je: povezivanje svih drustvenih pojava i procesa u totalitet druStva, razvoj drustva
kao celine, medusoban uticaj druStvenih pojava i procesa i uticaj svake od njih na
drustvo kao celinu, kao i veza drustva sa ostalim pojavama u prirodi* (Panteli¢-
Vujanié¢ i Cukanovi¢-Karavidi¢ 2014: 13).

Socijalni rad je usmjeren na segment djelovanja koji se odnosi na druStvene pro-
mjene i prakticno rjeSavanje socijalnih problema. Predmet izucavanja socijalnog rada
je istrazivanje potreba, socijalnog ponasanja i socijalizacijskih procesa, te socijalnih

problema i njihove prevencije u kontekstu zajednice (Martinovi¢ 1987). Upravo po-
vezivanje ,,licnih problema® sa ,,javnim pitanjima“ je temeljni princip socijalnog rada.
Prema tome, u fokusu istrazivanja socijalnog rada je ispitivanje uzroka koji dovode
do nemogucénosti zadovoljavanja potreba, nastanka socijalnih rizika i pojave socijal-
nih problema kao i odnosa uzroka i posljedica, te utvrdivanja nivoa i stepena inte-
rakcije razli¢itih subjekata u razli¢itim drustvenim polozajima, s razli¢itim socijalnim
ulogama.

Prema medunarodno prihvacenoj definiciji, socijalni rad treba da ,,podstice soci-
jalne promjene i razvoj, socijalnu koheziju, te osnazivanje i oslobadanje ljudi* (IFSW
2014). Izrazeni pragmatizam u ovoj definiciji ukazuje na praktinu primjenljivost
socijalnog rada na polju rjeSavanja drustvenih problema i socijalnih devijacija kao
Sto su siromastvo, nezaposlenost, socijalna iskljucenost, (re)integracija migranata,
alkoholizam, maloljetnicko prijestupnistvo, nasilje i drugi, zasnovano na teorijskim
spoznajama i metodama socijalnog rada. ,,Socijalni rad je praktic¢an i omoguc¢ava uvid
u sveobuhvatan drustveni projekt u kojem je cilj pokazati jednakost i respekt za sve,
te ucestvovati u aktivnostima u kojima ¢e se ljudi sresti sa svojim potrebama i koristiti
svoje resurse (Levin 2015: 19). Uzimajuci u obzir ¢injenicu da je praksa socijalnog
rada zasnovana na teoriji, navodimo definiciju po kojoj ,,socijalni rad obuhvata Siroku
skalu organiziranih aktivnosti (istrazivanje, pracenje, otkrivanje, ispitivanje slucajeva
ili problema; planiranje i organiziranje socijalnih akcija i aktivnosti; socijalna podrska,
pomoc¢, zastupanje 1 posredovanje; evaluacija i supervizija itd.), koje poduzimaju pro-
fesionalci preko razlicitih drustvenih sluzbi ili institucija ili dobrovoljci, spontano ili
organizovani u razli¢itim udruZenjima ili organizacijama, radi predupredenja Zivotnih
teskoca ili prevazilaZzenja nepovoljnih posljedica socijalnih rizika ili slucajeva koji
nepovoljno pogadaju neke pojedince, porodice, druge drustvene grupe ili skupine”
(Milosavljevi¢, Petrovi¢ 2017: 29).

Da postoje ,,radne zone* koje su bliske sociolozima, a pripadaju socijalnom radu
konstatovao je 1979. norveski sociolog Vilhelm Albert koji govori o dva polja gdje
narocito vidi ,,prostor* za sociologiju i sociologe u buduc¢nosti. Jedno od tih polja je
i: ,,socijalna politika i socijalni rad gdje sociologija daje sredstva-instrumente za ana-
lizu individue u razli¢itim situacijama: individua kao radna snaga, individua kao ¢lan
porodice, individua kao ¢lan lokalne zajednice, i, eventualno, kao pacijent ili kao "na-
strana osoba”* (prema Repstad 2014: 19). Sociologija se iznimno interesira za pojave
koje imaju uticaja na sveukupnost odnosa u drustvu kao $to su devijantnost ali i uticaj
prava i pravnih normi na ponasanje ljudi. Socijalni rad svoj suStinski smisao ostvaruje
upravo kroz ,,rjeSavanje problema, drustvene devijacije i zastitu osnovnih ljudskih

prava, upotrebom i uticajem na zakonodavstvo* (Levin 2015: 19). Na osnovu ovih
napomena u nastavku ¢emo nastojati dokazati da rezolutno odvajanje sociologije 1
socijalnog rada u analizi druStva nije uskladu s potrebama vremena u kojem Zivimo,
a to se odnosi na neke kljucne aspekte istrazivackog polja obje nauc¢ne discipline —
drustvenost, drustvene pojave, drustvene grupe, drustvenu strukturu, socijalizaciju.

CIKASKA SKOLA KAO MJESTO SUSRETANJA SOCIOLOGIJE I
SOCIJALNOG RADA

Cikaska $kola je socioloski pravac koji je dominirao ameri¢kom sociologijom u
razdoblju izmedu dva svjetska rata. Utemeljena je na Odjelu za sociologiju
Univerziteta u Chicagu 1892. godine (Bulmer 1984). Utemeljitelji skole su Albion
Small, Charles Henderson 1 William Isaac Thomas. Simbolic¢ki interakcionizam
najpoznatiji je teorijski pristup nastao u okvirima Cikaske $kole, a koji je i danas
zastupljen u sociologiji i jedna je od najceS¢e spominjanih teorija i u udzbenicima
socijalnog rada. Cikaska $kola je primarno socioloska $kola i prvo je mjesto nauénog
dodira sociologije i socijalnog rada.

Zasto je bas Cikaska $kola mjesto susretanja sociologije i socijalnog rada?
Osnovna odrednica Cikagke $kole, a posebno simboli¢kog interakcionizma, &iji je
osniva¢ George Herbert Mead, jeste ,,... stavljanje akcenta na interakciju izmedu
Covjeka i drustva® (Ziga, Pozi¢ 2013: 95). Ispitujuéi interakciju izmedu ¢ovjeka i
drustva sociolozi ovoga kruga su provodili temeljita empirijska istrazivanja. Americka
sociologija je u manjem obimu, do utemeljenja Cikaske $kole, posezala za
empirijskim istrazivanjima. Predstavnici Cikaske $kole bili su zainteresirani za
poticanje i razvoj drustvenih promjena posebno u domenu socijalnih interakcija. Svoj
prepoznatljivi koncept izu€avanja drustva zasnovali su na pragmatizmu, a upravo se
socijali rad u svojoj osnovi zasniva na pragmatizmu kao teorijskom stajaliStu.
Nedvosmislen uticaj u tom je pogledu imao i empirizam. John Dewey' ¢e za
pragmatizam kazati: ,,Pragmatizam je samo empirizam gurnut do svojih krajnjih
legitimnih zaklju¢aka™ (2004: 34). Predstavnici Cikaske $kole su zagovarali drustvene
reforme uz potrebu ucestvovanja naucnika, a posebno sociologa. Da bi sociolozi bili
prepoznati i izvan okvira teorije bili su im potrebni i empirijski podaci pa otuda i ,,...
usmjerenje prema empirijskoj sociologiji a, posebno, prema kvalitativnim metodama
i tehnikama empirijskog istrazivanja* (Knezevi¢ 2009: 9). Sve to je podrazumijevalo

! John Dewey (1859-1952) je uz Georgea Herbert Meada (1836-1931) dao i najveéi doprinos u afirmaciji Cikaske
skole.

237



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

da se uspostavi kolaborativan odnos sa socijalnim radnicima koji su ve¢ imali
znacajno iskustvo u empirijskim istrazivanjima.

Poseban interes sociologa predstavnika Cikaske $kole bio je za ,,drustvene odnose
u urbanim socijalnim strukturama. Svjesni da bez empirijskih podataka nece moci
dosegnuti naucni iskorak Johan Dewey i George Herbert Mead ¢e ,,iskoristiti
poznanstvo i prijateljstvo sa Jane Adams koja je bila jedna od voditeljica Hull-House?,
te su ,,obojica aktivno sudjelovala i u edukativnim programima koji su tamo
provodeni, i tome su posvetili velik dio svog vremena“ (Knezevi¢ 2009: 9). Konkretni
rezultati zajedni¢kog rada predstavnika Cikagke socioloske kole i aktivistica Hull-
House je ,,... niz istrazivanja koja su bila duboko povezana sa svakodnevnim pro-
blemima stanovnika Chicaga, brzorastuceg grada, a posebno onih njegovih dijelova
u kojima je zivjelo duboko deprivilegirano stanovnistvo. Dobar dio nastavnika, ali i
studenata dodiplomskog studija, a posebno studenata doktorskog studija svoje su
istrazivacke projekte povezivali s Hull-House, a neka su istrazivanja realizirana i na
taj nacin da su stanovnici Hull-House u njima neposredno participirali u ulozi
intervjuera® (Ibid. 10). Ova istrazivanja su ujedno i prvi zajednicki projekti u kojima
su ucestvovali sociolozi i socijalni radnici. Ovako postavljen interdisciplinarni pristup
sociologa i socijalnih radnika omogucavao je studentima, ali i nastavnom osoblju
Univerziteta u Chicagu, da imaju ,,vezu* tj. empirijsko iskustvo s dogadajima u
socijalnom prostoru pogotovo u urbanim sredinama. Cikaska socioloka §kola je na
ovaj nacin uspjela ostvariti vezu izmedu teorije i prakse $to joj je i bio primarni cilj.

Nazalost saradnja izmedu Cikagke socioloske $kole i Hull-House nije dugo
potrajala. ,,Zbog ambivalentnosti, prije svega akademske strukture na University of
Chicago* (Knezevi¢ 2009: 10), ¢lanice Hull-House nikad nisu dosegle akademske
titule koje su imali muskarci, odnosno njihovo akademsko napredovanje je bilo
otezeno iskljucivo zbog toga sto su bile pripadnice Zenskog spola. Rezultat tog odnosa

Hull-House je lokalna stambena zajednica, multifunkcionalni centar aktivnosti lokalne zajednice. U njemu su
bile smjestene aktivistice, suradnice projekta Jane Adams, ali su se odvijale i mnogovrsne aktivnosti, od nekih
oblika direktnog socijalnog rada tog vremena — pomo¢ ljudima bez smjestaja da nadu smjestaj, nekih oblika
»kriznog socijalnog rada«, nekih klasi¢nih oblika jednokratnih materijalnih intervencija (Brieland 1990: 136),
a Sirenjem koncepta i izgradnjom novih objekata, uz pomo¢ velikodusnih donacija, sadrzaji su proSireni i na
jaslice, djecji vrti¢, umjetnicku galeriju, muzicku Skolu, posebnu ustanovu za profesionalno osposobljavanje
(prekvalifikaciju) zena, klub za dnevne aktivnosti djecaka, a negdje 10 godina nakon pocetka i do prostora za
smjestaj muskaraca, suradnika u projektu (Deegan 2005: 40). Osnovale su ga 1889. Jane Adams i njena prija-
teljica i zivotna partnerica Ellen Gates Starr, nakon povratka iz Engleske, gdje su vidjele vrlo sli¢an koncept.
Hull-House nije bila zamisljena kao uboznica niti kao pucka kuhinja, ve¢ kao aktivno mjesto za poticanje dru-
Stvenih promjena u cilju poboljSanja zivotnih uvjeta u vrlo siromasnim gradskim cetvrtima. Danas u SAD-u
kao nasljednik tog tipa djelovanja na podruéju socijalnog rada postoje tzv. Community Centers (Knezevi¢
2009:9).



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

¢e biti 1 konacni ,,raskid ove skupine Zena sa sociologijom 1 njihovo posvecivanje
socijalnom radu i drusStvenom aktivizmu* (Ibid. 11).

Osnivanje zasebnog instituta za socijalni rad dovelo je do segregacije izmedu Zena
i muskaraca: nakon osnivanja instituta Odjel sociologije na Univerzitetu u Chicagu
postao je gotovo muski bastion, dok Odjel socijalnog rada nije imao gotovo nijednog
muskaraca medu svojim studentima i nastavnicima. Slijedom toga, nakon ove pro-
mjene obje discipline pretrpjele su gubitke — sociologija je izgubila kreativnost i po-
svecenost zena, a socijalni rad je izgubio je legitimitet muskaraca (Deegan 1990).
Poslije se, neopravdano, u stru¢noj literaturi sociologije a i socijalnog rada rijetko
moze naci veza izmedu socioloskih postignuéa Cikaske $kole i socijalnog rada.?

1ZAZOVI U RAZGRANICENOSTI SOCIOLOGIJE I
SOCIJALNOG RADA

Kao §to smo naglasili, ¢esto su u parcijalizaciji naucnih oblasti i procesa prisutna tzv.
»identifikacijska konfuzija“ i ,,problem nadleznosti* nau¢nih oblasti. Zahvaljujuci
»identifikacijskoj konfuziji“ ostaje neobraden cijeli konglomerat tema i materijala.
Evidentan je ovaj problem i u odnosu izmedu sociologije i socijalnog rada. Razgra-
nicenosti socioloskog diskursa i diskursa socijalnog rada doprinijela je i primjena
spoznaja u prakticnom djelovanju na terenu i u praksi. Na dodatno usloznjavanje
ovog odnosa uticala je i sveprisutna dilema §ta je znacajnije teorija ili praksa, gdje se
sociologija hoce predstaviti kao teorijsko a socijalni rad kao prakti¢no podrucje.

Mi polazimo od stava da je nau¢no neutemeljeno distingvirati sociologiju i soci-
jalni rad kao teoriju i praksu. ,,Nista nije prakticnije od dobre teorije” (Lewin 1944:
23). Pojmovi teorija i praksa su kauzalno povezani i nije ih u drustvenim naukama
jednostavno diferencirati. Sociologija svoju teorijsku spoznaju mora potvrdivati u
praksi ako hoc¢e da ima sveobuhvatan pristup. Opravdano je stoga kada se sociologija
definiSe kao teorijsko-empirijska nauka. Socijalni radnik treba koristiti teorijske
osnove sociologije u svome prakti¢nom radu.

Neutemeljeno je govoriti o sveobuhvatnom nau¢nom pristupu ako isklju¢imo
sinergiju sociologije i socijalnog rada npr. u oblastima primjene socijalnih politika,
socijalne pomo¢i za ranjive kategorije, socijalizacije, devijantnog ponasanja...
Socioloske discipline — sociologija siromastva, sociologija rada, sociologija porodice
i njene specijalizirane podoblasti kao $to su, u razvijenim zemljama, i sociologija
djetinjstva, sociologija starenja, sociologija kvaliteta zivota, sociologija mladih —

3 Vise o zastupljenosti Cikaske $kole u literaturi socijalnog rada vidjeti u Knezevi¢ (2009).

predmetno su usmjerene prema dostignu¢ima socijalnog rada. Socijalni rad, pak,
pored teorijske zasnovanosti, ¢esto ima taj dominantno prakti¢ni segment, ali je
izrazeno i nastojanje ,,da da jasan i nedvosmislen odgovor §ta je to jedinstvo analize
u stvarnosti® (Levin 2015: 26). Tako ¢e za socijalne radnike fokus analize stvarnosti
biti ,,0soba u situaciji“, dok ¢e za sociologa predmet analize stvarnosti biti odnos
Covjeka sa drugim ¢ovjekom i drustvom koje ga okruzuje. U socijalnom radu ,,covjek
mora imati odnos prema svim njegovim dijelovima rade¢i na relacijama izmedu tih
dijelova® (Levin 2015: 27). Pri svemu tome, elementi prakti¢nosti u analizi stvarnosti
imperativ su u sociologiji, a posebno u socijalnoj antropologiji.

Teorijska sociologija, izmedu ostalog, ima moguc¢nost da servisira socijalne
radnike u razumijevanju druStvenog okruzenja u kojem se odvija drustvena aktivnost,
Sta to karakterizra odredeno drustvo, koje su njegove glavne institucije, da ponudi
pravilno razumijevanje drustvene strukture, druStvenih grupa i slojeva. Socijalni rad,
pak, sociolozima moze dati dragocjeno iskustvo steCeno u prakticnom radu sa
korisnicima. Ostvareni plodotvoran odnos sociologije i socijalnog rada ukazuje ne
samo na metodoloski znacaj sociologije za socijalni rad, nego i njihove bliske odnose.
Iz spektra oblasti koje obuhvata socijalni rad vidljivo je da je veza sociologije i
socijalnog rada vise nego ,,porodi¢na“ i ne moze se svesti samo na akademsko
preispitivanje ,,5ta je iz ¢ega nastalo, nego se radi o preklapaju¢im oblastima.
Opcenito gledano, drustvo kao predmet interesiranja ne trpi razrokost pristupa
razli¢itih naucnih disciplina, ako nauku posmatramo kao cjelovito znanje.

Sociologija je od svog osnivanja i legitimiranja kao naucne discipline na odreden
nacin imala pretenziju da bude nauka nad naukama. Nazalost, u njenom razvoju je
ne tako rijetko prevladavala upravo takva akademska arogancija koja je, u procesima
specijalizacije 1 permanetnog procesa usitnjavanja naucnih disciplina, sociologiju
postavila u ulogu filozofije koja je, pak, marginalizirala samu sebe ostajanjem na
poziciji opce mudrosti. Takva globalna uloga i uzimanje ,,autorskih prava“ na sve
druStvene probleme i njihovo ,,nadnaucno® razumijevanje i dalje opterecuje
sociologiju, premda su se, sasvim opravdano, zapoceli razvijati studiji koji ¢e ne
samo razumijevati druStvenu sustinu odredenih problema nego i razumijevati
institucionalni kontekst, pravnu zastitu, socijalne i klinicke psiholoske probleme,
tradicijske okvire, antropoloski i kulturni kontekst u kojem se desavaju interakcije
medu ljudima. Vaznom temom ostaje i porodica, jer ona predstavlja osnovicu zastite,
brige, ali i paznje, stimulacije uspjeSnosti pojedinca, bezuslovnog sistema pomoci
svojim ¢lanovima. Porodica kao primarna druStvena grupa ima fundamentalni znacaj
za sociologa ali i za socijalnog radnika.

Potreba savremenog drustva za naukama ¢iji je predmet druStvo (sociologija,
socijalni rad, etnologija, socijalna antropologija...) se naj¢eS¢e svodi na propitivanje
posljedica. K tome i izazovi globalizacije namecu pitanje jesu li i socijalni rad i
sociologija u opasnosti da izgube neke od svojih sustinskih specifi¢nosti, jer
»drustveno* postaje manje vazno? Ako sociolozi i socijalni radnici povecaju svoje
kooperativne napore, bit ¢e bolje opremljeni 1 sposobniji odgovoriti na te izazove. S
tim u vezi, jedan od klju¢nih ciljeva ovog rada je poticanje rasprava o teorijskim
idejama i konceptima koji povezuju, nadopunjuju ali i odvajaju dvije naucne
discipline.

DIJALEKTICKO RAZUMIJEVANJE SOCIOLOGIJE I
SOCIJALNOG RADA

Dijalekti¢ko razumijevanje sociologije i socijalnog rada odnosi se na grane socioloske
teorije — socijalne sfere, duhovni zivot i upravljanje. Postoji bliska veza izmedu
socijalnog rada i socioloskih teorija, posebno teorija u oblastima kakve su, npr., brak
i porodica, spol, starost, odgoj, devijantno ponasanje, slobodno vrijeme, socijalizacija
uopce, licnost, male grupe, zdravlje, mladost, nacin zivota, moral, pravo, rad, itd.
Cini se da je osnovni i specijalisti¢ki razvoj socioloskog uéenja uticao na razvoj i
teorijsku, pa i metodolosku profilaciju socijalnog rada. Naro€ito su u tom pogledu
znacajne kontribucije teorije socijalne dezorganizacije, teorije sukoba vrijednosti,
teorije devijantnog ponaSanja, teorije drustvenog etiketiranja/oznacavanja, kriticke
teorije 1 konstruktivisticke teorije (Ulrih 2001). Konstruktivisticka perspektiva, koja
ima neposredni znacaj za konceptualizaciju i praksu socijanog rada, je tek 90-ih
godina 20. stoljeca pocela nalaziti svoje mjesto u socijalnom radu. U sociologiji, kao
i u psihologiji, filozofiji, antropologiji mnogo je dulze prisutna (Gergen 1985).
Socijalni konstruktivizam u proucavanju socijalnih problema u sociologiji povezan
je s radom Spectora i Kitsua (1987, prema Parton i O’Byrne 2000 i Ajdukovi¢ 2008).
Pored toga, sistemska teorija u socijalnom radu, koja potice iz op¢e sistemske teorije,
dala je glavni doprinos socijalnom radu tokom 1970-tih, dok Mancoske (1981)
pokazuje da bitno porijeklo sistemske teorije u sociologiji lezi u socijalnom
darvinizmu Herberta Spensera. Sipron (1980) smatra da su njena prethodnica bila
anketna socijalna istrazivanja krajem devetnaestog vijeka (npr. rad Bootha i
Rowentreea), teorija informacija i ekoloska ¢ikaska socioloska skola u 1930-tim
godima (Payne 2001). Od iznimne vaznosti pritom je i ¢injenica da je savremeno
drustvo u socioloskoj teoriji okarakterizirano kao drustvo rizika (Ulrih 2001).

eskeosk

,»Socijalni rad je prakti¢na struka i akademska disciplina koja promice drustvene promjene i
razvoj, promice socijalnu koheziju i jaa sposobnost neovisnog funkcioniranja ljudi u drustvu,
nacela drustvene pravde, ostvarivanja ljudskih prava i postivanje razli¢itosti kao osnovice
drustva. Koriste¢i se teorijama ljudskog ponaSanja i socijalnih sistema, socijalni rad djeluje na
mjestima gdje dolazi do interakcije ljudi i njihovog okruzenja. Principi ljudskih prava i socijalne
pravde su temeljni za socijalni rad. Na osnovama teorije socijalnog rada, drustvenih i
humanistickih znanosti, kao i specijaliziranih znanja, socijalni rad ukljucuje ljude i strukture u

rjeSavanju vitalnih problema i pove¢avanja dobrobiti.«

Ovakva definicija socijalnog rada i kao profesije i kao akademske discipline
pokazuje da to nije samo puko ,,odradivanje* aktuelnih problema pojedinca ili grupe,
nego ulazi u samu sustinu aktuelnog djelovanja u globalnom svijetu. Osnovni
programski ciljevi Prve medunarodne konferencije socijalnih radnika tri velika
medunarodna udruzenja,’ koja okupljaju stru¢njake iz socijalnog rada i socijalne
politike, postavljeni su na pocetku 21. stolje¢a u Hong Kongu (2010). Ti su ciljevi
potvrdeni i finalizirani na konferenciji u Svedskoj dvije godine kasnije i ogledaju se
u:

1. sagledavanju socijalne i ekonomske nejednakosti unutar i izmedu zemalja;

2. postovanju dostojanstva svake osobe i cuvanju ljudskih prava, posebice u
kontekstu politickih okolnosti, demografskih kretanja, politickih sukoba,
nasilja, razlicitih oblika dominacije i potlacivanja;

3. ekoloskoj stabilnosti koja postaje interesom socijalnog rada ne samo u ko-
ntekstu odrzivog razvoja ve¢ i pojavom brojnih ekoloskih katastrofa, koje
rezultiraju brojnim psihosocijalnim potrebama pogodenog stanovnistva;

4. vaznosti izgradnje i o¢uvanja meduljudskih odnosa kroz Zivotni vijek (Mi-
ljenovi¢ 2010: 298).

Svi navedeni programski ciljevi su po svojoj strukturi i interesna podrucja
sociologije. Programske ciljeve socijalnog rada moguce je realizovati samo ako se
bude razumijevala sustina drustvenih procesa. Nema sumnje da je i za sociologiju i
socijalni rad podjednako vazno kako razumijevati socijalne probleme i rizike koji se
pojavljuju u drustvu. Socijalni problemi, problemi u funkcioniranju drustva,

4 Medunarodna federacija socijalnih radnika (IFSW), Globalna definicija socijalnog rada (2014) nesto prosirena
prema ruskom izvoru.

3 Medunarodna federacija socijalnih radnika (IFSW), Medunarodno udruzenje $kola za socijalni rad (IASSW) i
Medunarodno vijece za socijalnu dobrobit (ICSW)

predstavljaju raison d’ etre sociologije. Sociologija je, bilo da je rije¢ o konstru-
ktivistiCkim pristupima, pristupima teorije drustvenih sukoba, drustvenih promjena,
funkcionalisti¢kog ili strukturalistiCkog posmatranja druStva, uvijek na liniji fronta
objasnjavanja socijalnih problema. I naravno, njena argumentacija je polazisna u
definiranju $ta je socijalni problem u socijalnom radu:

1. Socijalni problemi su sastavni dio socijalnog zivota. Pojam ,,socijalni problem*
odnosi se na socijalne uvjete, procese, dogovore, nagodbe ili stavove koji su
percipirani kao nepozeljni, negativni ili prijete¢i za odredene vrijednosti ili
interese, kao Sto su socijalna kohezija, odrzavanje prava i poretka, moralni
standardji, stabilnost socijalnih institucija, gospodarski napredak ili individualne
slobode.

2. Socijalni problemi su okolnosti kojima su izloZeni ljudi a koji uzrokuju emo-
cionalnu i ekonomsku patnju. NaruSavaju vrednote i norme nekih ljudi te tako
vode do drusStvenih reakcija. Primjeri socijalnih problema su kriminalitet,
socijalna nejednakost, siromastvo, rasizam, zloupotreba droga, obiteljski pro-
blemi i nepravedna raspodjela ogranic¢enih resursa.

3. Socijalni problem je percipirana situacija koja je nespojiva s vrijednostima
znacajnog broja ljudi, suglasnih oko toga da je neophodna akcija koja bi pro-
mijenila tu situaciju.

Ajdukovié, od koje smo preuzeli prethodna odredenja, istice tri elementa koji daju
osnovicu da se nesto nazove socijalnim problemom:
1. nedvojbena druStvena uvjetovanost;
2. stvarna ili dozivljena prijetnja odredenim vrijednostima ili interesima;
3. mogucénost poboljsanja ili otklanjanja, smanjivanja ili rjeSavanja. (Ajdukovié
2008: 395-414)

SOCIOLOGIJA I SOCIJALNI RAD 1Z PERSPEKTIVE
BOSANSKOHERCEGOVACKOG DRUSTVA

Socijalni rad i kroz dugoro¢nije planiranje u socijalnim politikama, ali 1 kroz praksu,
pokusava da navedene rizike svede na Sto je moguce manji obim. U formuliranju
socijalnih politika nuzan je doprinos i sociologije. U drustvima u tranziciji se mijesaju
vrijednosti socijalistickog kao egalitaristickog druStva, maksimalno posvecenog
potrebama smanjivanja i socijalnih problema i socijalnih rizika, sa praksom i teorijom

liberalnog kapitalizma ¢iji pristup, posebno u bogatim zemljama, ne razumije
probleme mahom siromasnih drustava. Medu takvima se nalazi i bosansko-
hercegovacko drustvo, k tome sa izrazenim ratnim posljedicama i recidivima, koje
se uporno pokusava daljnje fragmentirati, ¢ak i u rjeSavanju socijalnih problema, pri
¢emu etnonacionalni diskurs gura u stranu sve druge elemente analize, a oblast
socijalnih problema najvise strada kao ,,kolateralna Steta* cijelog procesa.

Ni Bosnu i Hercegovinu nije zaobislo neopravdano razilazenje i kruta specija-
lizacija nau¢nih disciplina o drustvu. Zasto sociologija i socijalni rad barem u nekoj
pojavnoj ravni, a imajuci u vidu prakti¢ne forme kolaboracije, ne bi bili u podrucjima
vlastite nadleznosti pokretac¢i promjena u bosanskohercegovackom drustvu? A
prostora za zajednicki rad je i previse: ogromni broj nezaposlenih, stvarni i socijalni
problemi, pad nataliteta i nebriga drzave koja nema usvojenu niti jednu zajedni¢ku
strategiju...

Uprkos nekim krutim podjelama, ali i podjelama zasnovanim na medusobnom
ignorisanju, umjesto sinergije, imamo paralelno tretiranje istih problema u istom
drustvu. Pri tome se u najvecoj drustvenoj krizi proglasava i kriza druStvenih nauka.
A kada one treba da djeluju, ako ne u krizi drustva? Jedan od utemeljivaca studija
socijalnog rada na Fakultetu politickih nauka u Sarajevu (1984), kojem je prethodila
Visa skola za socijalne radnike, Muhamed Dervisbegovi¢, insistirao je na neraskidivoj
povezanosti te discipline sa sociologijom, ali i drugim disciplinama druStvenih nauka,
pozivajuéi se i na ameri¢ke i druge programe (Dervigbegovié 2016). Cini nam se da
upravo na tom tragu ima itekako potrebe da se razvijaju komplementarni studiji, te
da se i u specijalizaciji sve vise okre¢emo zajednickom djelovanju. To moze biti
koristi za obje nauke, za sociologiju da konac¢no izade iz zacaranog kruga neaplikati-
bilne teorije o drustvu te da se specijalisticki usmjerava i obrazuje kadrove koji bi
bili mjerodavniji u rjeSavanju brojnih socijalnih problema. Pri tome se ne treba libiti
razvoja socioloskih poddisciplina u oblastima sociologije medicine, sociologije
siromastva, sociologije svakodnevnog zivota, sociologije kriminala i ovisnosti itd. A
sve to moze oplemeniti i pozive kakav je 1 poziv socijalnog radnika, ali i sociologa
koji je u sluzbi i drustva.

Pratec¢i iskustva razvijenih zemalja, ali i zemalja Afrike, pa i Rusije, vidljivo je da
su se razvijale nastavne discipline poput sociologije za socijalne radnike, ali i
socijalnog rada za sociologe.® Bio bi to optimalan put razvoja ovih discipina i u Bosni
i Hercegovini narocito ako se imaju u vidu nagomilani socijalni problemi, ali i rizici
koji proisticu iz karaktera postratnog ali i dalje potencijalno konfliktnog bosansko-
hercegovackog drustva. Neka iskustva, poput iskustava porodica nasilno razorenih

6 Vidjeti Chaiklin (1974); Knezevi¢ (2009); Ogundipe and Edewor (2012); van Heugten and Gibbs (2015)

ratom i njihovo iznalazenje moguénosti prezivljavanja nismo na nau¢ni nacin
podijelili sa svijetom, a tiu se neposredno i sociologije i socijalnog rada. Tu su i pro-
blemi socijalizacije mladih. Poznavanje sociologije vazno je za socijalni rad, ali ga
ne zamjenjuje ve¢ konsoliduje i komplementira. U vrijeme globalizacije i relativi-
zacije znacaja i uloge drustvenih nauka njihova kruta podijeljenost samo im dodatno
Steti, premda medusobnim nadopunjavanjem zajedno sa psihijatrijom, psihologijom,
antropologijom, pravom, ekonomijom, politologijom, sve veCom ulogom medija i
sigurnosnih geopolitickih studija socijalne probleme je lakSe rjeSavati ili barem
ublazavati. Bez takvog pristupa drustvene nauke osudene su na ulogu nijemih
posmatraca ili aktivnih vatrogasaca sa margina drustvenog uticaja i moci.

ZAKLJUCAK

Fragmentiranje i unutardiscplinarno zatvaranje drustvenih nauka u 20. 1 21. vijeku, a
posebno sociologije i socijalnog rada, dovelo je do izuzimanja mnogih socioloskih
tema i socijalnih problema iz njihove primarne ,,nadleznosti“. Naglasili smo u razradi
naSe teme da strogo fragmentiranje drustvenih nauka nije svrsishodno te da je
interdisciplinarni pristup djelotvorniji za sveukupno razumijevanje drustva. Sociolo-
gija je dala temeljne drustvene teorije, koje nude objasnjenja drusStva, drustvenih
grupa, druStvenih pojava, druStvenih struktura, ne izostavljaju¢i ni oblike ljudske
svijesti. Cinjenica da se socijalni rad bavi drustvenim promjenama i rjeSavanjem
socijalnih problema fundamentalni je razlog zasto je sociologija vazna za socijalni
rad. Socijalni rad, s druge strane, sociologiji moZze dati dragocjeno iskustvo koje stice
u svom prakticnom radu.

Socijalni rad istrazivanjem potreba, socijalnog ponaSanja i socijalizacijskih
procesa, te rjeSavanjem socijalnih problema i njihove prevencije u zajednici, usmjeren
je upravo na segment druStva koji zahtijeva druStvene promjene i prakticna rjeSenja.
I kao profesija i kao akademska disciplina socijalni rad pokazuje da nije tek puko
odradivanje, nego ulazi u samu sustinu aktuelne problematike globalnog svijeta i time
sociolozima daje pragmati¢nu dimenziju koja joj se poslovi¢no spocitava. S druge
strane, socioloske teorijske osnove omogucuju socijalnim radnicima da se ,,odmaknu*
od uzetih ,,zdravo za gotovo* saznanja o drustvu i potice ih da kriticki promisljaju
sustinu druStvenih procesa. Sociologija pomaze socijalnim radnicima da razviju
vjestine koje im omogucuju povezivanje teorije i konkretnih problema u vlastitom
radu.

245



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

LITERATURA

1. Ajdukovi¢, Marina (2008), Socijalni problemi, socijalni rizici i suvremeni
socijalni rad, Studijski centar socijalnog rada, Pravni fakultet SveuciliSta u
Zagrebu, Zagreb

2. Bulmer, Martin (1984), The Chicago School of sociology: Institutionalization,
diversity, and the rise of sociological research, University of Chicago Press,
Chicago

3. Chaiklin, Harris (1974), "Social Work, Sociology, and Social Diagnosis”, The
Journal of Sociology & Social Welfare, Volume 2, Issue 1, Fall Article 11.

4. Deegan, Mary-Jo (1988), Jane Addams and the Men of the Chicago School,
1892-1918, Routledge, New Brunswick

5. Dervisbegovi¢, Muhamed (2016), "Razvoj socijalnog rada i obrazovanja
socijalnih radnika u Bosni i Hercegovini u periodu od 1958. do 2012.%,
Socijalne teme, 1(3), 11-29.

6. Dervisbegovi¢, Muhamed (1998), Socijalni rad — teorija i praksa, Univer-
zitetska knjiga Sarajevo

7. Dewey, John (2004), Rekonstrukcija u filozofiji, Buybook, Sarajevo

8. Gergen, Kenneth J. (1985), "The social constructionist movement in modern
psychology”, American Psychologist, 40(3), 266-275.

9. International Association of Schools of Social Work and International
Federation of Social Workerc¢s (2004), Global Standards for Social Work
Education and Training IASSW and IFSW, dostupno na: http://cdn.ifsw.org/
assets/ifsw_65044-3.pdf.

10. Knezevi¢, Mladen (2009), Cikaska socioloska skola — iskustva socijalnog rada
za sociologiju i socioloSka teorija za socijalni rad, Ljetopis socijalnog rada,
Vol. 16. No 1, Pravni FakultetStudijski centar socijalnog rada, Zagreb.

11. Levin Iren, (2015) Sta je socijalni rad, UNSA, Institut za istraZivanje zloGi-
naprotiv covjecnosti i medunarodnog prava, Sarajevo.

12. Lewin, Kurt (1944), "Constructs in psihology and psihological ecology”,
University Lowa Studies in Child Welfare, 20, 23-27.

13. Payne, Malcom (2001), Savremena teorija socijalnog rada — drugo izdanje,
Komesgrafika, Banja Luka

14. Martinovi¢, Milan (1987), Znanstvene osnove socijalnog rada, Narodne
novine, Zagreb

246



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

15. Milosavljevi¢, Milosav, Jagoda Petrovi¢ (2017), Uvod u socijalni rad, Fakultet
politickih nauka, Banja Luka

16. Ogundipe, Ayodele, Patrick A. Edewor (2012), "Sociology and Social Work
in Nigeria: Characteristics, Collaborations and Differences”, African
Sociological Review, 16(2), 40-55.

17. Parton, Nigel, Patrick O’Byrne (2000), Constructive social work, Palgrave

18. Panteli¢-Vujani¢, Snezana, Marija Cukanovi¢-Karavidi¢ (2014), Sociologija,
Univerzitet za poslovni inZenjering i menadzment, Banja Luka

19. Repstad, Pal (2014), Sta je sociologija, Fojnica d.o.o., Fojnica

20. Van Heugten, Kate, Anita Gibbs (eds.) (2015), Social work for sociologists:
Theory and practice, Palgrave Macmillan, New York, NY, USA

21. Ziga, Jusuf, Adib Pozi¢ (2013), Sociologija, BKC / OFF-SET, Sarajevo - Tuzla

247



Midhat Causevi¢, Asim Pandzié Interdisciplinarnost sociologije
i socijalnog rada - iskustva i perspektive
DHS 2 (19) (2022), 233-248

INTERDISCIPLINARITY OF SOCIOLOGY AND
SOCIAL WORK - EXPERIENCES AND PERSPECTIVES

Summary:

The paper discusses the need for an interdisciplinary approach in the study and understanding of society
as a whole. An interdisciplinary approach through the study of sociology and social work is a necessity
for both scientific approaches in the 21st century. In the first part of the paper, we talk about society and
man, as well as the subject of study of sociology and social work. We emphasize that both scientific
approaches, sociology, and social work, are relatively young in the context of their establishment. The
basic conceptual determinants of sociology and social work are given, as well as the places of meeting
and perspectives for both scientific approaches. The first part of the paper also talks about the Chicago
School as a meeting place for sociology and social work, and about the causes and consequences of
divergence, between sociology and social work, within the Chicago School. In the second part of the
paper, we talk about the challenges in the demarcation of sociology and social work, where we emphasize
the problem of partialization of scientific fields and processes present in the so-called ,,identification
confusion and ,,jurisdiction® of scientific fields. The content on the dialectical understanding of
sociology and social work is thematic, with special reference to the branches of sociological theory —
social spheres, spiritual life, and management. We emphasize that there is an inseparability in
understanding between social work and sociology, especially in areas such as marriage and family,
gender, age, education, deviant behavior, leisure, socialization, personality, social groups, lifestyle and
health, youth, regulatory mechanisms, etc. We conclude our paper with special reference to the

relationship between sociology and social work from the perspective of Bosnian society.

